
Тәрбиеші болу бақыт 
 

Кобланова Алима Реджеповна 

"№46 "Балбұлақ" балабақшасы" МКҚК 

әдіскері 

 

Тәрбиешінің әрбір қимылы, жүріс-тұрысының 

өзі балаларға өнеге, тәлім-тәрбие 

берерліктей болуға, өзінің не істейтінін 

біліп, не істеуге тиісті емес екендігін 

аңғарған адам ғана тәрбиеші бола алады 

А.С.Макаренко. 

Мектеп жасына дейінгі кезеңдегі тәрбие адам қалы-

птасуының алғашқы баспалдағы. Менің ма-

мандығым – мектепке дейінгі мекеме тәрбиешісі, 

балалар психологы және мектепке дейінгі ұйым 

әдіскері. Адам болашағына жол сілтейтін, 

өміріндегі ең ұмытылмас маңызды шешім қабыл-

дайтын кезең бұл мамандықты дұрыс таңдай білуі. 

Тәрбиеші мамандығын таңдауыма себебші болған, 

ол менің кішкентай бауырларым. Солардың был-

дырлаған тілдері мен сүйкімді қылықтары. Мен ма-

мандықты таңдауда қателеспегенімді білемін. Ба-

лалар жүзіндегі күлкі, ата-аналардың сенімі мен қу-

анышы, мен үшін жүрегімнен ерекше орын алады. 

Мамандығым басқа мамандықтардан ерекеше, өз-

геше, махаббатқа толы, ешбір боямасыз періште-

лердің шынайылығында. Сол үшін де ма-

мандығымды мақтан тұтамын. А.С. Макаренко 

сөзімен айтқанда: «Балаларды тәрбиелеу- біздің 

өміріміздегі ең жауапты сала... Дұрыс тәрбиелеу- 

бұл біздің бақытты қарттық шағымыз, жаман тәр-

биелеу- бұл біздің келешек қасіретіміз, бұл біздің 

көз жасымыз, бұл біздің басқа адамдар алдындағы, 

бүкіл ел алдындағы айыбымыз» деген пікірінің 

мағынасын түсінуге тиіспіз. Бұл сөздің астарында 

тәрбиеші мамандығының үлкен жауапкершілік иесі 

екендігі айқындап тұр. Бала тәрбиесі, оның ішіндегі 

балабақшадағы сәбилерді оқыту және тәрбиелеу ол 

үлкен мәртебе. Баланы дұрыс тәрбиелеу үшін оны 

жақсы түсіну керек, ал ол үшін педагогикалық 

біліміміз таяз болмауы керек. 

«Ел боламын десең, бесігіңді түзе!» Егемендігіміз 

баянды болып, ел ертеңі жарқын болсын десек, ұлт 

ұрпағына дұрыс тәрбие беру парыз! 

Тәрбиелеп отырған жас жеткіншекке бала деп қара-

май, кішкентай күнінен бастап оның елін сүйер 

бүлдіршін, ұлтын ұлықтар ұлан, мақтанышымызға 

айналар отаншыл азамат болып қалыптасуына ты-

рысуымыз қажет. Бала бойына тәрбиенің дәнін се-

бетін ең алдымен-ата-анасы болса, содан соң - ба-

лабақша. 

Бала тәрбиесімен айналысатын әрбір педагогтің 

алға қойған мақсатмен міндеті, педагогикалық 

ұстанымы болуы керек. Менің өмірдегі ұстанымым 

жүрек қалауымен таңдаған жұмысыма жауап-

кершілікпен қарау. Ғұлама данышпан Әл-Фараби 

атамыз айтпақшы «Нағыз тәрбиеші-ұстаз, бойында 

он екі тума табиғи қасиетті меңгерген дана адам бо-

луы керек». Тәрбиеші болу жай ғана мамандық 

емес. Ол-адам бағдарын жасаушы, келешек 

ұрпақтың сәулетшісі. «Білім алу –батылдық, дана-

лық, қолдана білу –өнер», ұстаз-әрі шебер, әрі ше-

шен, ақылшы, адамның жан дүниесінің емшісі, ру-

хани еңбекқор, жақсы ұйымдастырушы, бала жа-

нының бағбаны. Осы орайда шығыстың ойшылы 

Әл-Фарабидің мына бір сөзі ойға оралады: «Ұстаз-

дың тарапынан барынша ынталылық пен табанды-

лық қажет, өйткені бұлар, жұрт айтқандай, 

тамшысымен тас тесетін бейне бір су тәрізді». 

Міне, осындай ұстаздар көптеген балабақшалар 

мен мектептерде бар екені рас. Осындай мекеменің 

бірі, 1995 жылдан бері өзім еңбек етіп келе жа-

тырған, Маңғыстау облысы, Ақтау қаласы, 27 

шағын ауданда, №46 «Балбұлақ» ұжымында елеулі 

еңбек етіп, 15-20 жылдық тәжірибесі бар, тіпті 32-

38 жыл осы салада еңбектеніп, қаншама жас 

ұрпақты тәрбиелеп шығарған үлгілі ұстаздарымыз 

бар. Балабақшаға жоғарғы санаттағы педагог 

Айгүл Шабазқызы Иманалиева басшылық етеді. 

Онда 12-топ, 7- қазақ тілінде, 5-орыс тіліндегі топ-

тар жұмыс жасайды. Балабақшаға іс жүзінде ке-

летіні 348 бала. Балабақшадағы балалардың жан-

жақты үйлесімді дамуы үшін барлық жағдайлар жа-

салған. Әр түрлі кабинеттер жасақталған: қазақ тілі 

және ағылшын, «Өзін-өзі тану», логопед және пси-

холог кабинеті, ән-саз және спорттық зал, би сы-

ныбы, бейнелеу өнер студиясы бар. Балабақшада 

28 педагог қызмет етеді. Барлығы да тәжірибелі, 

жоғары ғы білімді, үлгілі мамандар. 

Оқу жылында мектеп жасына дейінгі балалардың 

тіл белсенділігін қалыптастыруға арналған пәндік-

қоршаған орта құру. Бұл міндетті топтар және 

жалпы балабақшадағы ойын және оқу алаңдарын 

рәсімдеу арқылы шешу. Балалар бойында өз отаны-

ның тарихына қатысты сезімдерін қалыптастыру. 

Ұрпақтар арасындағы жоғалған байланыстарды 

қайта орнату, ұлттық салт-дәстүрмен таныстыра 

отырып, патриоттық сезімдерін қалыптастыру. 

Тәрбиелеу - білім беру жұмыстарын тәрбиешілер 

мен жеке мамандар бірігіп жүргізеді. Осындай 

жұмыс нәтижесінде баланың жан-жақты дамуында 

баланың жеке ерекшеліктерін ескере отырып, педа-

гогтың кәсіби деңгейін көтеруде және психо-педа-

гогикалық мәдениетілігін арттыру, ата-аналармен 

жұмыстың жаңа формаларын пайдалану арқылы 

міндеттерді сәтті шешуге көмегін тигізді. 

Тәрбиешілеріміз балалардың бойына қайырымды-

лық пен сүйіспеншілікті, адамгершілік пен ізгілікті, 

парасаттылық пен мейірімділікті қалыптастыру, 

олардың денсаулығын қорғау және нығайту, салау-

атты өмір салтының дағдыларын қалыптастыру, 

әрбір балаға балдырған шақ кезеңін қуанышты да, 

мазмұнды өткізу мүмкіндігін беру мақсатында 

жаңа инновациялық әдіс-тәсілдерді қолдана оты-

рып: «», «Өзін-өзі тану» және «Ручеек» эстетика-

лық тәлім-тәрбие беру бағдарламалары мен жұмыс 

жүргізеді. Бұл бағдарламаларда балалардың психи-

калық дамуына көп көңіл бөлінген. Сонымен бірге 

балалардың өз тобында өзара байыпты, сыйластық 

қарым-қатынастарын қалыптастырудың тиімді тех-

нологиялары әзірленіп ұсынылған. 

Балалардың заттық-дамытушы орталықтарына 

ерекше көңіл бөлінеді. Әсіресе серуен алаңдары 

мен аулаларға жаңа үлгідегі әткөншектер, карусел-

дер, ойын алаңдары, Альпалық таулар, гүлзарлар, 

жаңа көшеттер, құммен ойынау алаңдары, 

сырғанақтар жасалып, қаламыз бойынша ең бірінші 

болып біздің балабақшамызда жазғы – амфитеатр 

бой көтерді. Әрине, мұның барлығы балалар үшін, 

олардың қуанышы үшін жасалынып жатырған 

жұмыстар. 

Жыл сайын қалалық, облыстық семинарлар, ата-

аналарға ашық есік күндері, мерекелік іс-шаралар 

өткізіліп тұрады. Ал педагогтеріміз қалалық, облы-

стық, республикалық іс-шаралар және байқауларға 

белсенді қатысып, жүлделерге ие болуда. Біздің ба-

лабақшамызда жаңа инновациялық әдіс-тәсілдің 

бірі ретінде ата-аналармен жұмыс немесе отбасы-

мен балабақша арасындағы қарым-қатынас тақы-

рыбында өте көп іс-шаралар ұйымдастырылады. 

Мұндай шараларға әкелер мен аналар, аталар мен 

әжелерде атсалысып қатысады. Әсіресе ертеңгілік-

тердің барлығында дерлік рөлдерді сомдауда аға, 

әпке, әке, аналар қатысса, мерекелер сайын ұйым-

дастырылатын «Анамызбен бірге», «Шебер қол-

дар» қолөнер көрмелерінде, «Ұрпақтар ағашы», 

«Жеті атаңды таны» сайыстарында және семинар-

ларда отбасы болып үлес қосады. Соларға мысал, 

облыстық семинарда «Аталар мен немерелер нағыз 

достар!», «Менің ұрпағым», «Менің тату жанұям», 

«Әкем, шешем және мен!» т.б. іс - шараларды атап 

өтуге болады. Осындай шаралар нәтижесінде бала-

лар отбасы жылуы мен қатар балабақшаның да 

екінші үйі немесе қуаныш үйі екенін сезіне оты-

рып, жүрегімен мейірім мен шапағаттың, татулық 

пен бірліктің не екенін сезінеді. Айта кететін нәрсе, 

кез келген іс-шаралар «бір жеңнен қол, бір жағадан 

бас шығарып», ұжым болып өткізіледі. Әрине нәти-

желі, жемісті жұмыстың болуы, басшыға да байла-

нысты. Осы тұста Ж.Баласағұнидың «Жақсы адам 

ғана, жақсы басшы бола алады» деген сөзін айтып 

кеткім келеді. Мен осындай ұжымда жұмыс жасай-

тынымды әрқашан мақтан тұтамын! 

Ұлтымызға тән қасиеттері бойына сіңген, еліміздің 

өркендеуі мен дамуына аянбай өз үлесін қосатын 

болашақ ұрпақты тәрбиелеп жетілдіру біздің- тәр-

биешілердің басты міндетіміз. Әдемі де әсем, іші 

қуанышқа, шаттыққа және балалар күлкісіне толы 

балабақшалар саны көбейе берсін деп тілеймін. Ал 

болашақ ұрпақтың қуанышы - біздің қуанышымыз, 

олардың жетістігі біздің жемісіміз екенін бар-

шамыз ұмытпайық! 

Сөзімді қорытындылай келе, тәрбиеші ма-

мандығымды шексіз мақтан тұтатынымды және 

осы таңдаған жауапкершілігі мол қызмет жолында 

бар білімім мен тәжірибемді аямайтынымды, ерін-

бей еңбек ететінімді айтқым келеді. Мен үшін, 

бірінші бақыт –педагогикалық тұрғыдан дұрыс 

тәлім тәрбие беру, мен үшін, екінші бақыт - әр ба-

ланың жүзінен мейірім мен қуанышты көре білу, 

мен үшін, үшінші бақыт–балаларға адамдықты, 

адалдықты, бар жақсылықты бойларына ұялата 

білу, мен үшін, төртінші бақыт –әрбір ата-ананың 

маған деген жылы қабағы мен сенімі. Осы сенімнің 

болуы – әр тәрбиеші үшін таптырмас бақыт. Күн-

делікті балабақшадағы балалардың алаңсыз күміс 

күлкісін, шаттыққа толы көңіл күйлерін көріп, ба-

лалармен бірге ойнап күлгеннің өзі бір бақыт деп 

білемін. 

